
贈性言上人

題徐氏池亭

作者：徐熥　明

懷惟起弟

本作品收錄於《幔亭集 (四庫全書本)/卷05》和《幔亭集/卷05》

名園依北郭，避俗此盤桓。

鶴跡留苔徑，鶯聲滿藥欄。

池添春雨漲，樓對暮山寒。

但得頻投轄，相過意未闌。

桃源何處所，此地即仙家。

林宻藏春靄，樓虚納晚霞。

輕風三徑竹，㣲月一庭花。

晏坐塵心逺，寒塘獨聽蛙。

題徐氏池亭

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

